
ПРОТИВПОЖАРЕН СОЈУЗ НА ГРАД СКОПЈЕ
Бр. 54/1-14
Скопје, 13.05. 2014 година

П  Р  А  В  И  Л  Н  И  К
за организирање и спроведување 

на пожарникарски крос – натпревар

I. Општи одредби

Член 1

(1) Со овој Правилник се уредува организацијата и спроведувањето на пожарникарски крос-натпревар (во натамошниот текс крос-натпревар), на Противпожарниот сојуз на Град Скопје.

Член 2

(1) Крос - натпреварот се организира секоја година во месец Мај, по повод одбележувањето на „20ти Мај“ Ден на пожарникарството во Република Македонија.
(2) Крос – натпреварот се организира под името „ПОЖАРКО“, со додавка на годината во која се организира истиот.

II. Определување на организатор време и
место на одржување на крос – натпреварот

Член 3

(1) Управниот Одбор на Противпожарниот сојуз на Град Скопје го определува организаторот – домаќин на крос – натпреварот, како и времето и местото на одржување на истиот.

(2) Организатор – домаќин на крос – натпревар од ставот (1) на овој член, може да биде  општински противпожарен сојуз кој што е  членка  на Противпожарниот сојуз на Град Скопе. 
III. Натпреварувачки категории и учесници 

на крос – натпреварот

Член 4

(1) Крос – натпреварот се организира во две натпреварувачки категории и тоа категорија „ЖЕНСКИ“ на патека долга 500 метри и категорија „МАШКИ“ на патека долга 600 метри.

(2) Учесници на крос натпреварот можат да бидат ученици од осмите и деветите одделенија од основните училишта од територијата на кој што делуваат општинските противпожарни сојузи членки на Противпожарниот сојуз на Град Скопје, во број определен од страна на Управниот Одбор на Противпожарниот сојуз на Град Скопје.

(3)  Учесниците на крос – натпреварот ги предводи и за нив е одговорен наставник/ментор од училиштето, придружувани од преставник на општинскиот противпожарен сојуз во чие име тие се натпреваруваат. 
(4) Учеството на крос – натпреварот се пријавува со листа на учесници за секоја категорија на натпреварување, во која што треба да се наведе: името на општинскиот противпожарен сојуз за кој се натпреваруваат, името на училиштето од кое се натпреварувачите, име и презиме на натпреварувачите, име  и потпис на наставникот/ментор кој што ги предводи учесниците.

Член 5
(1) На крос – натпреварот како коорганизатори и учесници можат да учествуваат и федерации и организации за училишен спорт од општините во Градот Скопје, во согласност со Противпожарниот сојуз на Град Скопје и на свој товар.

IV. Обврски на Противпожарниот сојуз на Град Скопје
Член 6
(1) Противпожарниот сојуз на Град Скопје во организацијата на крос – натпреварот ги извршува следните обврски:
· Делегира Одбор за регуларност на крос-натпреварот составен од три члена;
· Ги известува медиумите за јавно информирање за одржувањето на крос – натпреварот;

· Обезбедува дипломи и награди за учесниците кои што освоиле прво, второ и трето место на крос – натпреварот;
· Обезбедува пехар за училиштето во кое што учи ученикот кој што освоил прво место на крос – натпреварот во двете категории;

· Обезбедува благодарници за училиштата и наставниците/ментори на екипите;
· Обезбедува превоз на учесниците на крос – натпреварот;

· Ги обезбедува и другите трошоци за успешно организирање на крос – натпреварот.

V. Обврски на организаторот – домаќин на 

крос – натпреварот
Член 7

(1) Заради успешно и безбедно организирање на крос – натпреварот организаторот:
· Обезбедува присуство на екипа од брзата медицинска помош на местото на одржување на крос – натпреварот;

· Го извесува министерството за внатрешни работи – подрачна полициска станица, за времето и местото на одржување на крос – натпреварот;

· Ја обележува стартната позиција, патеката и целта на крос – натпреварот;

· Определува лице – стартер, за означување на старт на крос – натпреварот;

· Обезбедува лица за обезбедување долж патеката, а најмалку на секои 100 метри;

· Обезбедува 3 лица на целта за прифат на првиот, вториот и третиот натпреварувач на целта;

· Обезбедува записничар и записници во кои се внесуваат името и презимето на првиот, вториот и третиот натпреварувач на целта, времето за кое е истрчана патеката на крос-натпреварот, училиштето во кое што тие се натпреваруваат, името на нивниот наставник/ментор и името на општинскиот противпожарен сојуз за кој што се натпреваруваат;
· Обезбедува лице за испишување на дипломите и благодарниците на наградените учесници;

· Го организира доделувањето на наградите и признанијата на крос – натпреварот;

· Се грижи за редот при одржувањето на крос – натпреварот;

· Обезбедува фотодокументирање на крос – натпреварот;

· Врши и други работи за успешно организирање на крос – натпреварот;

· До Противпожарниот сојуз на Град Скопје поднесува извештај за организираниот крос – натпревар.

(2) Работите од ставот еден на овој член ги планира, организира и координира претседателот на општинскиот противпожарен сојуз организатор – домаќин на крос-натпреварот или лице определено од него.
VI.  Пријавување и тек на крос – натпреварот
Член 8

(1) Пријавувањето учество на крос – натпреварот се врши со предавање на листата на учесници на лицето од членот 7 став (1) алинеја 4 од овој Правилник (на лицето – стартер). Образецот на листата е прилог на овој Правилник. 
Член 9
(1) Лицето – стартер на стартната линија за крос – натпреварот со подигање на соодветно знаменце го означува стартот, откога сите натпреварувачи се подготвени за старт. По дадениот знак за старт, лицето – стартер ги известува лицата за прифат на целта за стартот, како и за времето на стартувањето. 
(2) Лицата на целта по прифатот на првиот, вториот и третиот  натпреварувач,  го регистрираат времето на нивното пристигнување на целта. 

VII. Завршни одредби

Член 10
(1) За работите кои не се уредени со овој Правилник ќе се применува Статутот на Противпожарниот сојуз на Град Скопје.

Член 11
(1) Овој Правилник влегува во сила на денот на донесувањето, а ќе се применува при организацијата на крос – натпреварите од 2014 година. 

                                                                                                 П р е т с е д а т е л
                                                                                                  Никола Бојковски
Л  И  С  Т  А (образец)
за пријавување на учесници на пожарникарски крос-натпревар

„ПОЖАРКО - _____“

Општинскиот ПП сојуз ______________________ преставуван од лицето _______________________, за учество на пожарникарскиот крос-натпревар во категоријата ______________ пријавува учесници од ОУ __________________________, предводени од наставникот-ментор _______________________, како што следи

